
				이 페이지는 교정 작업을 거쳤습니다
色，自㤼而自沮曰“吾將不保子，子婦、孫女皆爲婢，吾身荐棘之難贖此罪”云，而肆發不恭之說，反於夜半，又爲不祥之言，豈料後日，終符言讖也哉！

鄭妻人物，雖極千態萬狀，實則一婦人也。長處闕內，若非厚謙，安敢生意於干政弄權乎？

謙也，自来毒物，吾已知之。昔在庚辰，小朝慮溫幸之不成，語鄭妻曰“此事若不圖出，當殺爾子！”捉囚厚謙，謙也時年十二。而小无懼㤼，擧止唐突，若非毒物，豈可如是！謙也，早有才藝，轉益驕傲，必欲除去先親，渠自用權，慫慂其母。其母則自是好勝好權、猜人害人之性，惟子言是聽，變亂無窮。是母、是子，應時而出，禍人家國。天意難諶，可勝恨哉！

方厚謙之用權也，奴使百僚，風靡一世。余在深宮

